
PREDMET: Informacija o radu suda u 2022. godini
Veza: Vaš akt 02-02-629-47/22 od 11.05.2023. godine

Programom rada Skupštine TK za 2023. godine predviđeno je razmatranje informacije o radu sudova ua 2022. godini u Tuzlanskom kantonu za maj tekuće godine, a o čemu ste nas obavijestili Vašim aktom broj 02-02-629-47/22 od 11.05.2023. godine i istovremeno pozvali da Vam dostavimo potreban materijal u svrhu navedene aktivnosti. U vezi sa navedenim dostavljamo Vam informaciju o radu Općinskog suda u Živinicama u 2022. godini kako slijedi. 
I – UNUTRAŠNJA ORGANIZACIJA I KADROVSKA OSPOSOBLJENOST SUDA 

Rad Općinskog suda u Živinicama i Odjeljenja suda u Kladnju (koje egzistira kao samostalna organizaciona jedinica unutar suda) organizovan je u 2 sudskih odjeljenja, u okviru kojih postoji više odsjeka i referata, i to: 
· Odjeljenje sudske uprave, u okviru kojeg su Odsjek sudske pisarnice i Odsjek za pravne , tehničke, finansijsko-računovodstvene i opće poslove,

· Građansko odjeljenje, u okviru kojeg su parnični, vanparnični referat i izvršni
· Krivično odjeljenje, u okviru kojeg su krivični i prekršajni referat,

· Odjeljenje za zemljišnoknjižne poslove.

Sistematizacijom broja nosilaca pravosudnih funkcija utvrđenom od strane Visokog sudskog i tužilačkog vijeća BiH u Općinskom sudu u Živinicama sistematizovane su pozicije za 15 (petnaest) redovnih sudija, 3 (tri) dodatna sudije i 4 (četiri) stručna saradnika. Dakle, uzimajući u obzir poziciju predsjednika suda, u sudu su sistematizovane pozicije za ukupno 22 nosioca pravosudnih funkcije. U sudu je tokom  2022. godine bilo popunjeno 12 pozicija pravosudnih funkcija, uključujući i predsjednika suda, i to 10  (deset) pozicija redovnih sudija i 1 (jedna) pozicija dodatnog sudije.

	REDOVNI SUDIJA
	DODATNI SUDIJA
	STRUČNI SARADNIK


	15
	3
	4


Tabela I.1. Sistematizacija broja nosilaca pravosudnih funkcija
	REDOVNI SUDIJA
	DODATNI SUDIJA
	STRUČNI SARADNIK

	11
	1
	0


Tabela I.2. Popunjenost pozicija nosilaca pravosudnih funkcija

Na osnovu ukupnog broja predmeta u radu u 2022. godini angažovane sudije raspoređene su na:

· Građansko odjeljenje (parnični, vanparnični i izvršni referat), 6 sudaca od kojih je jedan sudac za izvršni referat je raspoređen u Odjeljenje suda u Kladnju na prekršajni referat, jedan sudac raspoređen na parnični i vanparnični referat u Odjeljenje suda u Kladnju dužio je manji broj izvršnih predmeta,
· Krivično odjeljenje (krivični i prekršajni referat), 4 suca od kojih jedan sudac samo na prekršajni referat
U Općinskom sudu u Živinicama u 2022. godini došlo je do značajne fluktuacije nosilaca pravosudnih institucija zbog imenovanja na nove pozicije i odlaska u penziju. Jednom sucu je prestao mandat u Općinskom sudu u Živinicama 01.03.2022. godine zbog imenovanja na novu funkciju, predsjednica suda je sa mjesta redovnog suca imenovana na mjesto predsjednice suda i jednom sucu je prestao mandat 31.10.2022. godine zbog odlaska u penziju. Upražnjena pozicija jednog suca koji je imenovan na novu poziciju 01.03.2021. godine je bila upražnjena do 01.07.2022. godine. Nakon imenovanja predsjednice suda 14.02.2022. godine i rasporeda jednog suca sa parničnog i vanparničnog referata na krivični referat Općinski sud u Živinicama je obavljao svoju funkciju bez dvoje sudaca na Građanskom odjeljenju do 01.07.2022. godine, a nakon toga bez jednog suca.
Osim učestale fluktuacije nosilaca pravosudnih funkcija izražena karakteristika u Općinskom sudu u Živinicama je i starosna struktura istih. Naime, 4 od ukupno 12 sudija u Općinskom sudu u Živinicama ima više od 60 godina starosti, a jedan sudac više  i od 65 godina starosti. Starosna struktura predstavlja jedan od čimbenika koji utiču na efikasnost rada kao jednog od dva glavna faktora u radu suda (kvalitet i efikasnost).

U 2022. godini izražena su bila opravdana odsustva sudija (po osnovu bolovanja), tako da je jedna sutkinja zbog težeg oboljenja u 2022. godini bila odsutna jedanaest mjeseci, a dva suca koja imaju preko 60 godina života po nekoliko mjeseci. Tokom 2022. godine zabilježeno je ukupno 390 dana opravdanog odsustva sudaca. Ova odsustva naročito su imala negativan učinak na rad Krivičnog odjeljenja jer je sutkinja Fikreta Delić koja je prethodnih godina bila raspoređena na krivični referat bila odsutna 238 dana, sudac Husein Džihanović na bolovanju proveo ukupno 60 radnih dana, sudac Asmir Karić 21 dan i Ibrahim Bubić 9 dana. Na Građanskom odjeljenju zabilježena su kraća odsustva sudaca po osnovu bolovanja i to Vehid Selimbašić 18 dana, Mirela Kuduzović Tunjić19 dana, Lucija Tadić 9 dana i Mina Gurda 12 dana.
Funkcije predsjednika sudskih odjeljenja u 2022. godini obavljalo je troje sudaca i to Asmir Karić na Krivičnom i Građanskom odjeljenju, sutkinja Lucija Tadić na Građanskom odjeljenju i sutkinja Mina Gurda na Izvršnom odjeljenju. Do 01.03.2022. godine postojalo je i Izvršno odjeljenje. Općinski sud u Živinicama je u 2022. godini proveo niz aktivnosti u cilju jačanja uloge predsjednika odjeljenja i njihove veće angažiranosti s ciljem kvalitetnijeg i efikasnijeg rada sudskih odjeljenja (predsjednica je prisustvovala sjednicama odjeljenja, insistiralo se na redovnom održavanju sjednica sudskih odjeljenja i dostvaljanja zaspisnika sa održanih sjednica)
U pogledu državnih službenika Općinski sud u Živinicama nije imao popunjenu poziciju sekretara suda i poziciju stručnog saradnika administrativno-organizacijske poslove u 2022. godini, a što se negativno odrazilo na rad Odjeljenja sudske uprave. Na rad suda uticala je i činjenica da je 28.02.2022. godine za dvoje namještenika prestao radni odnos zbog odlaska u penziju i jednom namješteniku 08.06.2022. godine, uslijed čega je ostalo upražnjeno radno mjesto tehničkog sekretara u Odjeljenju sudske uprave i dva radna mjesta zemljišno-knjižnog referenta od čega jedno u Odjeljenju suda u Kladnju.

Sistematizovana radna mjesta namještenika u Općinskom sudu u Živinicama a koja su ostala upražnjena u 2022. godini su popunjena nakon što je provedena zakonom propisana procedura. Međutim, kao i kod nosilaca pravosudnih funkcija, Općinski sud u Živinicama karakteriše visoka prosječna starost namještenika. Znatnom broju namještenika ovog suda ostao je kraći period do stupanja u penziju (manje od 4 godina). Za određen broj namještenika nadležne institucije donijele su rješenja o određenom stepenu invalidnosti ili smanjenoj sposobnosti za rad. U ovakvim okolnostima rad namještenika nije dovoljno efikasan i ne daje potreban učinak. 
Općinski sud u Živinicama obavlja svoju funkciju u tri zgrade čije se stanje generalno može ocijeniti kao loše i neuvjetno.  Na zgradi Odjeljenja u Kladnju je dotrajao krov i česte su pojave prokišnjavanja u toj zgradi, kao i otpadanje tegule sa krova. Zgrada u kojoj je smješten Zemljišno-knjižno odjeljenje je građena 50-tih godina i ista je u veoma lošem stanju. Matična zgrada suda je građena 60-tih godina i u njoj su dotrajale električne instalacije, te su uobičajni problemi sa električnim spojevima i prestanka napajanja električnom energijom potrošača u zgradi, pucanje zidova, otpadanje fasade i sl. Zgrada nema zadovoljavajuće smještajne kapacitete za potrebe suda, namještaj i inventar u sudu su u veoma lošem stanju (namještaj star više od 30 godina). U ovakvim uvjetima je neophodno obezbijediti grijanje, materijal, održavanje, popravke i druga materijalna sredstva i sredstva za rad za sve tri zgrade suda. Uprava suda uspijeva osigurati materijalna sredstva i sredstva za rad u mjeri neophodnoj da ne dođe do zastoja u radu. 
U pogledu materijalnog statusa suda stanje se djelimično unaprijedilo tokom 2021. godine  rekonstrukcijom dijela krova (dvije trećine krova rekonstruisane), djelimičnom rekonstrukcijom elektroinstalacija (novi razvodni ormar sa osiguračima) i rekonstrukcijom mokrih čvorova u matičnoj zgradi suda u Živinicama. Međutim, stanje nije ni blizu zadovoljavajućem i potrebna su znatna sredstva za slične i istovjetne rekonstrukcije u sve tri zgrade suda ili sredstva za izgradnju nove odgovarajuće zgrade u kojoj bi se smjestio i Zemljišno-knjižni ured.
Uprava suda je u 2022. godini tražila putem Ministarstva pravosuđa i uprave TK da se obezbjede sredstva za za izgradnju nove zgrade suda, inicirala je održavanje sastanka na ovu temu sa predstavnikom Sekretarijata VSTV-a BiH, obratila se VSTV-u BIH sa zahtjevom da se obezbjede potrebna sredstva za izgradnju zgrade suda kroz donacije i ostvarila saradnju sa lokalnom zajednicom po ovom pitanju.
II - OSTVARENA NORMA U IZVJEŠTAJNOM PERIODU 
U toku 2022. godine sud je ostvario kolektivnu normu od 102,83%. Većina nosilaca pravosudnih funkcija, njih 7 od ukupno 12, ostvarilo je godišnju normu u 2022. godini. Tri suca na Krivičnom odjeljenju, jedan sudac na Građanskom odjeljenju nisu ostvarili propisanu godišnju normu.

Uzimajući u obzir okolnosti u kojima je sud radio u 2022. godini, i to:
· generalno loše i neuslovno stanje objekata u kojima sud radi (podrobnije objašnjeno u devetom pasusu prvog poglavlja izvještaja),

· upražnjenja pozicija sekretara suda i stručnog saradnika za administrativno –organizacijske i opće poslove što se negativno odrazilo na rad Odjeljenja sudske uprave,

· česta odsustva nosilaca pravosudnih funkcija i namještenika usljed zdravstvenog stanja i povreda
· učestala nedostupnost stranaka u sudskim predmetima, kao i nemogućnost uručenja sudskih pismena i održavanja ročišta u istim, zbog promjene mjesta boravišta i odlazaka na privremeni ili stalni rad u inostranstvo,
· nepostupanje po ostavinskim predmetima koji su povjereni u rad notaru Terzić Jasminu koji je umro 2020. godine,

· upražnjenje pozicije nosilaca pravosudnih funkcija 2022. godine

· odlazak jednog suca i tri namještenika u penziju
ostvarena kolektivna godišnja norma može se smatrati više nego zadovoljavajućom.

III - OSTVARENI KVALITET U IZVJEŠTAJNOM RAZDOBLJU
Sud je u toku izvještajnog perioda donio ukupno 3697 odluka na koje se može izjaviti pravni lijek o kojem ne odlučuje sudija pojedinac, onaj koji je donio osporenu odluku. Drugostepeni sud je u toku 2022. godine odlučio o 529 pravnih lijekova izjavljenih na odluke ovog suda, i to kako je prikazano u sljedećoj tabeli. 
	Broj donesenih odluka na koje se može izjaviti pravni lijek
	Broj ožalbenih odluka 
	Broj odbačenih pravnih lijekova
	Broj potvrđenih odluka
	Broj preinačenih odluka 
	Broj preinačenih odluka nakon održane glavne rasprave ili pretresa pred drugostepenim sudom
	Broj ukinutih odluka
	Broj djelimično ukinutih odluka
	Kvalitet sudskih odluka

	3697
	529
	8
	346
	102
	0
	60
	21
	89,53 %


Tabela III.1. Kvalitet sudskih odluka u 2022. godini
Ostvareni kvalitet sudskih odluka u 2022. godini od 89,53% nešto je veći u odnosu na višegodišnji prosječni ostvareni kvalitet odluka ovog suda (88,13% u 2021. godini, 88,78% u 2020. godini, 87,43% u 2019. godini, itd). Ovakav kvalitet odluka, unatoč mjerama poduzetim u Općinskom sudu u Živinicama (proaktivna uloga predsjednika odjeljenja na prikupljanju sudske prakse, uspotavljanja elektronske baze višestepenih odluka i unapređenju kvaliteta sudskih odluka,), nije na zadovoljavajućem nivou.
Općinski sud u Živinicama je imao 529 ožalbenih odluka u 2022. godini, što je manje u odnosu na ranije godine, a od čega je bilo 60 ukinutih odluka, 21 djelimično ukinute odluke i 102 preinačene odluke. Broj potvrđenih odluka je bio najveći na praničnom i krivičnom referatu što je i razlog većeg kvaliteta sudskih odluka u odnosu na ranije odluke.

U Općinskom sudu u Živinicama mišljenja smo da je nepostojanje ujednačene sudske prakse i promjena referata za dvoje sudaca u 2022. godine, te zaduženje sudaca sa krivičnog referata sa prekršajnim predmetima i predmetima izvršenja prekršajnih sankcija u oktobru 2022. godine značajno se odrazilo na kvalitet rada sudaca. Sudac Asmir Karić je više godina radio na parničnom i vanparničnom referatu a od 01.03.2022. godine je raspoređen na krivični i prekršajni referat, dok je sutkinja Mirela Kuduzović Tunjić sa izvršnog referata od 01.03.2022. godine raspoređena na parnični i vanparnični referat. Na kvalitet sudskih odluka na parničnom i vanparničnom referatu je uticala i činjenica da su suci na tom referatu dužili od po 1000  otvorenih predmeta, a zbog upražnjenih pozicija nosilaca pravosudnih funkcija  od 0 na tom referatu suci dužili od po preko 900 otvorenih predmeta u Općinskom sudu u Živinicama. Također, nakon odlaska suca Miladina Maljenović u penziju svi prekršajni predmeti izvršenja prekršajnih sankcija koje je taj sudac dužio su raspoređeni na tri suca sa krivičnog referata. Dakle, veliki broj predmeta koje su dužili suci na praničnom i krivičnom referatu su zančajno uticali na kvalitet njihovih odluka.
IV - OSTVARENI REZULTATI U IZVJEŠTANOM RAZDOBLJU U POGLEDU BROJA RIJEŠENIH I NERIJEŠENIH PREDMETA

Sud je na početku izvještajnog perioda imao ukupno 7407 neriješenih predmeta, od čega 5839 u Živinicama i 1568 u Odjeljenu suda u Kladnju. U toku 2022. godine primljeno je 6106 predmeta, od čega 5288 u Živinicama i 818 u Kladnju. Sud je imao ukupno 13513 predmeta u radu u 2022. godini. U izvještajnom periodu riješeno je 6622 predmeta, od čega 5641 u Živinicama i 981 u Kladnju. Na kraju izvještajnog perioda, na dan 31.12.2022. godine, preostalo je 6891 neriješenih predmeta, od čega je 5486 u Živinicama i 1405 u Kladnju. Protok predmeta u 2022. godini po referatima prikazan je u narednoj tabeli.
	Referat
	Broj neriješenih predmeta na početku perioda
	Priliv
	Broj predmeta u radu
	Riješeni
	Broj neriješenih predmeta na kraju perioda
	Promjena broja neriješenih predmeta
	Stopa rješavanja priliva

	IZVRŠNO
	1505
	1141
	2646
	1332
	1314
	-191
	-12,7%

	KRIVIČNO
	568
	999
	1567
	1030
	537
	-31
	-5,5%

	PARNIČNO
	1263
	1233
	2496
	1074
	1422
	+159
	+12,6%

	PREKRŠAJNO
	2753
	1442
	4195
	1772
	2423
	-330
	-12%

	SUDSKA UPRAVA
	9
	90
	99
	91
	8
	-1
	-11,1%

	VANPARNIČNO
	1309
	1201
	2510
	1323
	1187
	-122
	-9,3%

	UKUPNO
	7407
	6106
	13513
	6611
	6891
	-516
	-7%


Tabela IV.1. Protok predmeta u 2022. godini
Iz protoka predmeta je vidljivo da je u 2022. godini došlo do značajnog smanjenja broja neriješenih predmeta za 516 predmeta i da je stopa rješavanja priliva predmeta iznosila 108,45 %. Međutim, razmotri li se promjena broja neriješenih predmeta po referatima, možemo vidjeti da je na svim referatima, izuzev na parničnom, došlo do smanjenja broja neriješenih predmeta. 
Priliv predmeta u 2022. godini smanjen je za 969 predmeta u odnosu na 2021. godinu. Poređenje priliva predmeta u 2021. godini u odnosu na 2022. godinu po referatima dato je u narednoj tabeli.
	Referat
	Broj primljenih 2021
	Broj primljenih 2022
	Promjena broja primljenih predmeta
	Procentualna promjena broja primljenih predmeta

	IZVRŠNO
	1705
	1141
	-564
	-33,1%

	KRIVIČNO
	1226
	999
	-227
	-18,5%

	PARNIČNO
	1364
	1233
	-131
	-9,6%

	PREKRŠAJNO
	1389
	1442
	+53
	3,8%

	SUDSKA UPRAVA
	62
	90
	+28
	45,2%

	VANPARNIČNO
	1329
	1201
	-128
	-9,6%

	UKUPNO
	7075
	6106
	-969
	-13,7%


Tabela IV.2. Poređenje priliva predmeta
Smanjenje priliva predmeta na većini referata, izuzev na prekršajnom referatu i u Odjeljenju sudske uprave u odnosu na 2021. godinu rezultat je odlaska građana van BiH što ima za posljedicu smanjenje broja parničnih predmeta, a s tim u vezi i smanjenje broja izvršnih predmeta. Ova činjenica je uticala i smanjenje broja krivičnih predmeta. Smanjen je i broj tužbi i prijedloga za izvršenje od strane poduzeća koja se bave pružanjem komunalnih usluga.
Ukupan broj riješenih predmeta u 2022. godini manji je je za 1742 predmeta u odnosu na 2021. godinu (za 20,08%). Poređenje broja riješenih predmeta u 2022. godini u odnosu na 2021. godinu po referatima dato je u narednoj tabeli.
	Referat
	Broj 
riješenih 2021
	Broj riješenih 2022
	Smanjenje broja riješenih predmeta
	Procentualna promjena broja riješenih predmeta

	IZVRŠNO
	1631
	1332
	-299
	-18,3%

	KRIVIČNO
	1283
	1030
	-253
	-19,7%

	PARNIČNO
	1151
	1074
	77
	6,7%

	PREKRŠAJNO
	3091
	1772
	-1319
	-42,7%

	SUDSKA UPRAVA
	58
	91
	33
	-56,9%

	VANPARNIČNO
	1150
	1323
	173
	-15%

	UKUPNO
	8364
	6622
	-1742
	-20,82%


Tabela IV.3. Poređenje broja riješenih predmeta
Pokrivenost priliva brojem riješenih predmeta u 2022. godini iznosila je 108,45%. Međutim, na parničnom referatu sud nije uspio priliv pokriti brojem riješenih predmeta. Procentualna pokrivenost priliva brojem riješenih predmeta prikazana je u narednoj tabeli.

	Referat
	Priliv predmeta  2022
	Broj riješenih predmeta 2022
	Procentualna pokrivenost priliva brojem riješenih predmeta

	IZVRŠNO
	1141
	1332
	116,7%

	KRIVIČNO
	999
	1030
	103,1%

	PARNIČNO
	1233
	1074
	87,10%

	PREKRŠAJNO
	1442
	1772
	122,88%

	SUDSKA UPRAVA
	90
	91
	101,1%

	VANPARNIČNO
	1201
	1323
	110,15%

	UKUPNO
	6106
	6622
	108,45%


Tabela IV.4 Pokrivenost priliva brojem riješenih predmeta

Unatoč poteškoćama koje je sud imao tokom 2022. godine uspio se pokriti priliv predmeta brojem neriješenih predmeta na svim referatima, izuzev na parničnom, pa je broj primljenih predmeta manji od broja riješenih predmeta.
Predmeti koje sud duži, a koji nisu u CMS-u i nisu razmatrani u okviru protoka, priliva i broja riješenih predmeta u CMS-u su predmeti Odjeljenja za zemljišnoknjižne poslove. Odjeljenje za zemljišnoknjižne poslove već duži period ima dostignutu dnevnu ažurnost, pa se po zahtjevima stranaka i predmetima primljenim u ovom odjeljenju postupa odmah po prijemu i u vrlo kratkim rokovima. 
V - RAZLOZI ZA ZNAČAJNE PROMJENE U SMANJENJU PRILIVA BROJA PREDMETA I SMANJENJA BROJA NERIJEŠENIH PREDMETA

U prethodnom poglavlju izvještaja dat je prikaz promjene broja neriješenih predmeta u toku 2022. godine, promjene broja primljenih predmeta u 2022. godini u odnosu na 2021. godinu, kao i promjene broja riješenih predmeta u 2022. godini u odnosu na 2021. godinu. 
Iz prikaza protoka predmeta u 2022. godini (tabela IV.1) može se vidjeti da je tokom izvještajnog perioda došlo do  smanjenja broja neriješenih predmeta u sudu. Međutim, razmotri li se promjena broja neriješenih predmeta po referatima, možemo vidjeti da je na parničnom referatu došlo do neznatnog povećanja broja neriješenih predmeta za 77 predmeta.
Smanjenje broja neriješenih predmeta na krivičnom odjeljenju, prije svega predmeta na K-K referatu, rezultat je zalaganja i rada sudija ovog odjeljenja, ali i nešto nižeg priliva predmeta u odnosu na ranije godine.

Povećanje broja neriješenih predmeta na parničnom leži u činjenici da je na parničnom referatu u sudu od 01.03.2022. godine do 01.07.2022. godine radilo troje sudaca od kojih je jedan sudac bio pred odlazak u penziju dok je jedna sutkinja do rasporeda na parnični referat radila samo na izvršnom referatu. Nakon 01.07.2022. godine na parničnom referatu radila su četiri suca od optimalnih 5.

U pogledu prekršajnog referata došlo je do smanjenja broja neriješenih predmeta što je rezultat zalaganja i rada sudaca Krivičnog odjeljenja na rješavanju Pr predmeta.

Iz poređenja priliva predmeta u 2022. godini u odnosu na 2021. godinu (tabela IV.2) može se vidjeti da je priliv predmeta u odnosu na prethodnu godinu smanjen za 969 predmeta. Trend smanjenja broja priliva predmeta na svim referatima, izuzev prekršajnog,  koji je bio prisutan u Općinskom sudu u Živinicama posljednjih nekoliko godina nastavio se i u 2022. godini. Uz prestanak rada dva suca i učestala odsustva sudija u izvještajnom periodu problem nedovoljnog broja predmeta u radu sudaca nije bio prisutan.
Poređenjem broja riješenih predmeta u 2022. godini u odnosu na 2021. godinu (tabela IV.3) dolazimo do zaključka da je u 2022. godini manje riješeno za 1742 predmeta. Međutim, pored toga što je riješen manji broj predmeta u 2022. godini u odnosu na 2021. godinu sud je suočavajući se sa činjenicom da su tri pozicije nosilaca pravosudne funkcije tokom 2022. godine bile upražnjene i da je jedna sutkinja do mjeseca decembra bila na bolovanju uspio riješiti više predmeta nego je primljeno predmeta. Pri tome na ostavinskim predmetima koji su bili povjereni u rad notaru Jasminu Terziću (umro 2020. godine) ažurnije se počelo postupati u drugoj polovini 2022. godine. Značajan udio u rješavanju većeg broja predmeta u odnosu na broj primljenih predmeta u 2022. godini može se pripisati organizaciji rada, zalaganju i trudu nosilaca pravosudnih funkcija i namještenika suda.
Pokrivenost priliva brojem riješenih predmeta u 2022. godini iznosila je 108,45% kako je to prikazano u tabeli IV.4.  Sud je u 2022. godini uspio riješiti više predmeta od broja primljenih predmeta, izuzev na parničnom referatu.
VI - OSTVARENI REZULTATI U RADU NA STARIM PREDMETIMA 

Kada su u pitanju rezultati suda ostvareni na rješavanju starih predmeta osvrnut ćemo se na Plan rješavanja predmeta za 2022. godinu. 
Planom rješavanja predmeta za 2022. godinu bila su obuhvaćena ukupno  predmeta, po referatima i starosnoj strukturi kako je prikazano u tabeli VI.1.
	Referat
	Broj sudija koji
 će raditi na predmetima iz Plana na 
referatu
	Predmeti inicirani  2021. godine
	Predmeti inicirani 2020-2019. godine
	Predmeti inicirani 2018-2017. godine
	Predmeti inicirani 2016-2013. godine
	Predmeti inicirani 2012-2008. godine
	Predmeti inicirani 2007. godine i ranije
	Ukupno predmeta za plan

	IZVRŠNI
	2
	331
	170
	108
	195
	85
	21
	883

	KRIVIČNI
	2,8
	231
	114
	26
	14
	1
	0
	386

	PARNIČNI
	2,6
	93
	191
	39
	53
	7
	4
	387

	PREKRŠAJNI
	1,7
	549
	209
	4
	6
	2
	0
	770

	VANPARNIČNI
	0,4
	57
	25
	7
	6
	4
	7
	106

	UKUPNO
	9,5
	1261
	709
	184
	274
	72
	32
	2532


Tabela VI.1. Broj predmeta obuhvaćenih Planom

U toku izvještajnog perioda (01.01.2022. do 31.12.2022.) sud je riješio 1996 predmet iz Plana, odnosno Plan je na nivou suda u 2022. godini realizovan u postotku od 80,2% što je više u odnosu na 2021. godinu. U tabeli VI.2 dat je prikaz realizacije Plana po starosnim kategorijama.
	
	Predmeti inicirani  2021. godine

	Predmeti inicirani 2020-2019. godine
	Predmeti inicirani 2018-2017. godine
	Predmeti inicirani 2016-2013. godine
	Predmeti inicirani 2012-2008. godine
	Predmeti inicirani 2007. godine i ranije
	Ukupan broj predmeta

	Broj predmeta u planu 
	1261
	709
	184
	274
	72
	32
	2532

	Neriješeni predmeti iz plana
	155
	196
	62
	79
	28
	16
	536

	Riješeni predmeti iz plana
	1106
	513
	122
	195
	44
	16
	1996

	% realizacije


	85,5%
	73,6%
	71,5%
	72%
	62,3%
	50%
	80,2%


Tabela VI.2. Realizacija Plana po starosnim kategorijama
VII - TRAJANJE POSTUPAKA 

Prosječno trajanje riješenih predmeta u 2022. godini u Općinskom sudu u Živinicama je 447 dana, a u Odjeljenu suda u Kladnju 876 dana, odnosno na nivou suda 511 dana. 
Postupci su na izvršnom referatu u matičnom sudu u Živinicama trajali u prosjeku 383 dana, krivičnom 171 dana, parničnom 339 dana, prekršajnom 910 dana (rješavani su najstariji Ips predmeti) i vanparničnom 421 dana. Izuzetno dugo prosječno trajanje postupka na prekršajnom referatu rezultat je nastojanja da se ažurira Ips referat na kojem je riješeno 573 najstarijih predmeta čije je prosječno trajanje 1382 dana. Završen je značajan broj Ips predmeta koji su bili odloženi u kartonskim kutijama u prizemlju zgrade suda i po kojime nije više godina postupano (predmeti iz 2016. godine i stariji). Prosječno trajanje postupka na osnovnom prekršajnom referatu Pr iznosi 444 dana.

Na prosječnu dužinu trajanja postupka negativno se odrazila i činjenica da su u drugoj polovini 2022. godine se rješavali ostavinski predmeti koji su u ranijim godinama bili povjereni u rad notaru Jasminu Terziću (predmeti iz 2017. godine i straiji).

U Odjeljenju suda u Kladnju postupci su u prosjeku trajali 183 dana na parničnom referatu, 1250 dana na prekršajnom referatu i 343 dana na vanparničnom referatu. Nastojanje da se ažurira Ips referat na kojem je riješeno 316 najstarijih predmeta čije je prosječno trajanje 2033 dana uzrokovalo je dugo prosječno trajanje postupaka na prekršajnom referatu. Prosječno trajanje postupaka na osnovnom prekršajnom referatu Pr iznosi 386 dana.
Prosječno trajanje postupaka u 2022. godini do 511 dana na nivou suda rezultat je i nastojanja rješavanja najstarijih predmeta po starosti inicijalnog akta s ciljem skraćenja prosječnog trajanja nerješenih predmeta.

VIII - OSTVARENI REZULTATI U RADU NA PREDMETIMA KORUPCIJE I ORGANIZOVANOG KRIMINALA 

Općinski sud u Živinicama je na početku izvještajnog perioda imao 25 neriješenih predmeta iz oblasti korupcije i organizovanog kriminala. U toku izvještajnog perioda primljeno je i inicirano 22, pa je sud tokom 2022. godine imao u radu 47 predmeta korupcije i organiziranog kriminala, a od čega 2 Iks predmeta, 28 K predmeta, 4 Kbs predmeta, 2 Kpp predmeta, 8 Kps predmeta i 3 Kv predmeta.  Riješeno je 25 predmeta i na kraju izvještajnog perioda ostalo je 22 nezavršena predmeta. Dakle, došlo je do smanjenja broja neriješenih predmeta za 3 predmeta.

Nakon stupanja na dužnost predsjednice suda u mjesecu martu 2022. godine izvršena je analiza krivičnih predmeta iz oblasti korupcije i organiziranog kriminala, kao i složenih i naročito složenih krivičnih predmeta za čije završavanje potrebno više vremena (više optuženih, veći broj svjedoka, veliki broj dokaza za izvođenje predloženih optužnica i sl.), a u cilju utvrđivanja da li su suci koji postupaju po krivičnim predmetima ravnomjerni opterećeni ovom vrstom predmeta. Nakon izvršene analize, a vodeći računa u kojoj se fazi se nalazi postupak, da li su suci postupali u ranijim fazama postupka, donesena je Odluka broj 33-0-Su-22-000205-1 od 23.03.2022. godine o presignaciji krivičnih predmeta, a sve u cilju ravnomjerne opterećenosti svih sudaca krivičnim predmetima ove vrste i kako bi se osiguralo ažuriranje postupanja po krivičnim predmetima korupcije i organiziranog kriminala, te složenim i naročito složenim krivičnim predmeta. Navedena Odluka je dostavljena VSTV-u BiH.
Tokom 2022. godine doneseni su Tromjesečni program rješavanja predmeta iz plana rješavanja predmeta za 2022. godinu za period od 01.04.2022. godine do 30.06.2022. godine broj 033-0-Su-22-000283 od 14.04.2022. godine, Tromjesečni program rješavanja predmeta iz plana rješavanja predmeta za 2022. godinu za period od 01.07.2022. godine do 30.09.2022. godine broj 033-0-Su-22-000283-1 od 12.07.2022. godine i Tromjesečni program rješavanja predmeta iz plana rješavanja predmeta za period od 01.10.2022. godine do 31.12.2022. godine broj 033-0-Su-22-000283 od 03.10.2022. godine. Ovim Programima su obuhvaćeni najstariji predmeti iz plana rješavanja predmeta za 2022. godinu, hitni predmeti, predmeti korupcije i organiziranog kriminala, složeni i naročito složeni krivični predmeti, predmeti izvršnog referata u kojima se izvršenje provodi na nepokretnostima, predmeti prekršajnog referata u kojima je potrebno postupati bez odlaganja, a sve u cilju praćenja postupanja sudaca po navedenim predmetima, pa tako i predmetima korupcije i organiziranog kriminala. Rješavanje tromjesečnih programa se analizira svakog mjeseca na Kolegijumu predsjednika suda sa predsjednicima sudskih odjeljenja i na Stručnim kolegijima, pa i postupak po krivičnim predmetima korupcije i organiziranog kriminala.

Uvedena je praksa  izrade analitičkih izvještaja svakog mjeseca o zadnjoj poduzetoj radnji sudaca u predmetima iz Tromjesečnih programa rješavanja predmeta iz plana rješavanja predmeta za 2022.  godinu, pa i u krivičnim predmetima korupcije i organiziranog kriminala. Na osnovu analiza sačinjenih analitičkih izvještaja se traži pismeno izjašnjenje od sudaca za predmetu kojim je uočena njihova duža neaktivnost. Ovako izrađeni izvještaji dostavljaju se pojedinačno svim sucima kako bi se upoznali za vremenom koje je prošlo od zadnje poduzete radnje u predmetu.
U cilju kontinuiranog i efikasnijeg postupanja po krivičnim predmetima korupcije i organiziranog kriminala donesen je Zaključak na Stručnom kolegijumu Općinskog suda u Živinicama dan 21.09.2022. godine da suci redovno vrše analizu dostavljenih izvještaja o postupanju sudaca o predmetima obuhvaćenim tromjesečnim programom, da vode računa o blagovremenom postupanju u predmetima u kojima je zabilježena duža neaktivnost suca.

Na Kolegiju predsjednika od 16.09.2022. godine donesen je Zaključak da suci sa krivičnog referata vode računa o blagovremenom postupanju i zakazivanju ročišta u krivičnim predmetima korupcije i organiziranog kriminala, a predsjednik krivičnog odjeljenja je zadužen da svaki mjesec informira predsjednicu suda o postupanju po ovim predmetima.
Donesen je i Zaključak da se u krivičnim predmetima korupcije, organiziranog kriminala i gdje ima više optuženih i veći broj dokaza, glavni pretresi zakazuju na način da se prilikom njihovog zakazivanja odredi i usaglasi više uzastopnih termina sa što kraćim vremenskim razmacima između termina.

Sukladno Zaključku Kolegijuma predsjednika suda u mjesecu novembru 2022. godine ponovo je izvršena analiza broja krivičnih predmeta korupcije i organiziranog kriminala po sucima.
U Općinskom sudu u Živinicama od 01.10.2022. godine redovno se radi evidencija o odloženim i odgođenim ročištima i razlozima za njihovo odlaganje ili odgađanje u predmetima korupcije i organiziranog kriminala. Ova evidencija se izrađuje na mjesečnom nivou i dostavlja predsjedniku Krivičnog odjeljenja radi analize i praćenja ove evidencije, a u cilju sprečavanja neopravdanih odlaganja i odgađanja ročišta.

Okolnosti koje otežavaju rad po predmetima korupcije i organiziranog kriminala su da u većem broju ovih predmeta ima više optuženih, predviđeno je saslušanje većeg broja svjedoka (jedan predmet 270 svjedoka) i izvođenje velikog broja drugih dokaza. Pri tome je značajno napomenuti da je sutkinja Fikreta Delić sa krivičnog referata od mjeseca oktobra 2021. godine  do decembra 2022. godine bila na bolovanju, da je sucu Robertu Joviću sa krivičnog referata prestao mandat u sudu 01.03.2022. godine, pa je bilo nužno da se na njegovo mjesto rasporedi drugi sudija sa parničnog referata na krivični referat, a koji sudac ranije nije radio po krivičnim predmetima. Također valja istaći činjenicu da da je sudac Husein Džihanović bio opravdano odsutan zbog bolesti i saobraćajne nezgode 60 radnih dana, kao i da su suci sa Krivičnog odjeljenja u mjesecu oktobru zadužili značajni dio prekršajnih predmeta i predmeta izvršenja prekršajnih sankcija. Sve navedeno značajno je uticalo i na rješavanje predmeta korupcije i organiziranog kriminala.
Mjere poduzete tokom 2022. godine od strane uprave suda doprinjele su da u svim predmetima korupcije i organiziranog kriminala budu zakazana ročišta i da se po istim ažurno postupa. Ova praksa će se nastaviti i tokom 2023. godine, kao i provođenje mjera iz Akcionog plana VSTV-a BiH za predmete korupcije i organiziranog kriminala.

IX - ZAKLJUČNA ZAPAŽANJA O RADU SUDA 


Iz analize rada suda u toku izvještajnog perioda zapaža se nekoliko ključnih činjenica.
· Općinski sud u Živinicama ostvario je propisanu kolektivnu godišnju normu i ista iznosi 102,83%.
· Od ukupno 12 nosilaca pravosudnih funkcija u 2022. godini njih 5 nisu ostvarili propisanu godišnju normu. Razlozi iz kojih norme nisu ostvarene dati su u poglavlju II ovog izvještaja.
· Realizacija plana rješavanja predmeta za 2022. godinu iznosi 80,2% i veća je u odnosu na 2021. godine.
· Kvalitet sudskih odluka u 2022. godini iznosi 89,53% i nešto je veći u odnosu na višegodišnji prosjek.
· Popunjenost sistematizacije nosilaca pravosudnih funkcija nije bila na zadovoljavajućem nivou, prosječna starost nosilaca pravosudnih funkcija izrazito je visoka.
· U 2022. godini izražena su bila opravdana odsustva nosilaca pravosudnih funkcija po osnovu bolovanja (ukupno 390 radnih dana)
· Popunjenost sistematizacije namještenika zbog odlaska u penziju tri namještenika tokom izvještajnog perioda nije bila na zadovoljavajućem nivou, a prosječna starost namještenika izuzetno visoka.  Većem broju namještenika ostao je kraći period do stupanja u penziju, za određen broj namještenika nadležne institucije donijele su rješenja o određenom stepenu invalidnosti ili smanjenoj sposobnosti za rad, pa rad namještenika u ovakvim okolnostima nije dovoljno efikasan i ne daje potreban učinak.
· Materijalni status suda ne može se ocijeniti zadovoljavajućim. Uslovi u kojima se rad odvija ne mogu se ocijeniti zadovoljavajućim.
· U izvještajnom periodu umanjen je broj neriješenih predmeta za 516 predmeta i došlo je do smanjenja broja neriješenih predmeta na svim referatima izuzev na parničnom referatu na kojem je došlo do povećanja broja neriješenih predmeta za 77 predmeta.

·  Umanjenje  broja neriješenih predmeta u većoj mjeri rezultat je zalaganja sudaca, organizacije rada, poduzetih mjera u cilju ažurnijeg postupanja po prekršajnim predmetima u sudu u Živinicama i Ips predmeta, ažurnijeg postupanja u ostavinskim predmetima koji se povjereni u rad notarima i manji priliv predmeta u 2022. godini.

· Priliv predmeta uvećan je u izvještajnom periodu u odnosu na 2021. godinu za 696 predmeta (sa 7075 na 6106 predmeta). Na svim referatima, izuzev na prekršajnom i predmetima sudske uprave, zabilježeno je smanjenje priliva predmeta.

· Broj riješenih predmeta uvećan je u izvještajnom periodu manji je u odnosu na 2021. godinu za 1742 predmeta (sa 8364 na 6622 predmeta) što je zadovoljavajuće obzirom na broj sudaca u 2022. godini u odnosu na 2021. godinu.
· Za razliku od 2019. i ranijih godina (izuzimajući 2020. godinu), više ne možemo govoriti o nedovoljnom broju predmeta u radu suda i sudija.

· U svim predmetima korupcije se kontinuirano poduzimane radnje od strane sudaca.

· Sud ažurno rješava predmete iz oblasti korupcije i organizovanog kriminala.
X - PLANIRANE MJERE ZA POBOLJŠANJE STANJA U SUDU
U cilju poboljšanja stanja u sudu i postizanja boljih rezultata rada, u narednom periodu poduzet će se sve aktivnosti za koje se procijeni da su od interesa za poboljšanje rezultata rada, među kojima:

· redovno će se analizirati ostvarenje radnih učinaka (rješavanje starih predmeta i predmeta redoslijedom prijema, realizacija Plana rješavanja predmeta, poštivanje zakonskih rokova za postupanje u predmetima, poštivanje rokova za zakazivanje ročišta, blagovremenost u izradi odluka, itd.)
· Nastaviće se sa praksom izrade Tromjesečenih programa rada koji obuhvata najstarije predmete iz plana rješavanja predmeta za 2022. godinu, hitne predmete, predmete korupcije i organiziranog kriminala, složene i naročito složene krivične predmete, predmeti izvršnog referata u kojima se izvršenje provodi na nepokretnostima, predmete prekršajnog referata u kojima je potrebno postupati bez odlaganja.
· Redovno će se analizirati postupanje sudaca po predmetima na osnovu mjesečne evidencije posljednje radnje suca u predmetu i izdavati pismene naredbe za hitno postupanje u predmetima gdje je zabilježena duža neaktivnost suca

· Redovno će se izrađivati evidencija o odloženim/odgođenim ročištima, a posebno u predmetima korupcije i organiziranog kriminala 

· Nakon popunjavanja upražnjenih pozicija nosilaca pravosudnih funkcija u suradnji sa VSTV-om BiH izvršit će se revizija plana rješavanja predmeta za 2023. godinu,

· Provođenje mjera iz Akcionog plana VSTV-a BiH za predmete korupcije i organiziranog kriminala, 
· mjere za unapređenje unutrašnje organizacije rada suda,

· mjere za unapređenje materijalno-tehničkih uslova rada,

· mjere koje će doprinijeti profesionalizmu i nezavisnom radu, 

· nastavit će se koordinirati aktivnosti ka izgradnji nove zgrade

Predsjednica suda
_________________________
Mirjana Kulić

